
Гольдштейнлӧн тшӧктӧм: Кулӧмдін районын дзоньталӧны Кужъю вомӧн пос
Ыджыд Куж сикт да Ичӧт Куж грезд йитысь аварийнӧй пос дзоньталӧм вылӧ сьӧмсӧ вичмӧдіс республикаса Веськӧдлан котыр Ростислав Гольдштейнлӧн помшуӧм серти. Татшӧм тшӧктӧмсӧ регионӧн юрнуӧдысь сетіс тавося тӧвшӧр тӧлысьын объектсӧ видзӧдлӧм да сэтчӧс олысьяскӧд аддзысьлӧм бӧрын.
Сора тӧлысь 29 лунӧ муниципалитетӧ удж серти ветлігӧн Коми Республикаӧн юрнуӧдысь видзӧдліс, кыдзи збыльмӧдӧны тшӧктӧмсӧ.
Объектын ӧнія серпас йылысь юӧртіс пӧдраднӧй организацияӧс петкӧдлысь – «ИнтерСерт» ичӧт кывкутана котырса олӧмӧ пӧртысь директор Александр Темников. Кужъю вомӧн важ поссӧ разьӧма, выльсӧ стрӧитігкежлӧ вӧчӧма пода пос. Ӧні дасьтысьӧны стрӧитчан да монтажнӧй уджъяс кежлӧ, закажитӧмаӧсь нин пос стрӧитан материалъяс. Вӧчӧны  туй вылӧ металлическӧй балка да дасьтӧны вӧр материалъяс – пос да тротуаръяс вылӧ. 
Выль поскыс лоӧ ӧти пролёта, сэті вермасны ветлӧдлыны 60 тоннаӧдз машинаяс. Ӧні дасьтӧны берегвывса пос подувъяс сувтӧданінъяс, сэсся лӧсьӧдасны пыкан стенъяс да тыртасны мудӧд. Балкасӧ вӧчӧм да вайӧм бӧрын (виччысьӧны моз тӧлысь помын – кӧч тӧлысь заводитчигӧн) лӧсьӧдасны вылыс веркӧслысь пролётнӧй стрӧйбасӧ. 
Куж сикт овмӧдчӧминса юралысь Жанна Мартюшева олысьяс нимсянь аттьӧаліс Коми Республикаӧн юрнуӧдысьӧс пос йылысь юалӧмсӧ ӧдйӧ решитӧмысь, пасйис сылысь тӧдчанлунсӧ. 
«Куж сикт да Ичӧт Куж грезд костын туйыс абу. Тайӧ постӧгыс зэв сьӧкыд. Куж сиктын абу школаыс, челядьӧс татысь новлӧдлӧны Кулӧмдінса да Озъягса школаясӧ. Тайӧ кык рейс асывнас да кык рейс рытнас, – юӧртіс Жанна Мартюшева. – Сідзжӧ рейсӧвӧй автобус мунӧ таті. Кужйын меститчӧма административнӧй шӧрин – йӧзыс волывлӧны администрацияӧ быдсикас справкала, шыӧдчӧмъясӧн, пошта вылӧ – мынтысьны квитанцияясысь. Ыджыд аттьӧ Ростислав Эрнстовичлы сыысь, мый эз бокӧ коль миянлысь мытшӧднымӧс да ӧдйӧ босьтчис сійӧс разьны».
Регионса Юралысь пуктіс мог – сдайтны объектсӧ вӧльгым тӧлысь 1 лунӧдз, тшӧктіс Коми Республикаса стрӧитчан министерстволы муниципалитеткӧд ӧтув видзӧдны пӧдрадчикӧн сёрнитчӧм серти кӧсйысьӧмъяс олӧмӧ пӧртӧм бӧрся.
Казьтыштам, поскыс меститчӧма Ыджыд Кужсянь Ичӧт Кужӧдз районса автомашина туйлӧн участок вылын. Сійӧс вӧлі вӧчӧма пу балкаясысь да пыртӧма уджӧ 1994 воын. Ӧні объектыс пырӧ муниципалитетлӧн эмбурӧ. 
Вояс чӧжӧн поскыс лоис аварийнӧйӧн, та вӧсна муниципалитетӧн юрнуӧдысьяслӧн помшуӧм серти овмӧдчӧминын вӧлі пыртӧма «Содтӧд дасьлун» режим, а пос кузя ветлӧмсӧ дугӧдӧма. Сэтчӧс олысьяс шуӧны, мый та вӧсна налӧн ыджыд сьӧкыдлунъяс артмӧны, и постӧг налы некыдз: школьнӧй автобусъяслы, скорӧй, пӧжарнӧй машинаяслы, пошта службалы, рейсӧвӧй автобусъяслы быть лоӧ ветлыны кытшовтӧмӧн, а тайӧ содтӧд 11 километр кузьта туй. 
Пос кузя ветлісны Сыктывкарсянь Кулӧмдінӧдз 521 №-а да Кулӧмдінсянь Куж пыр Озъягӧдз 169 №-а автобусъяс, а сідзжӧ кык школьнӧй автобус – челядьӧс новлӧдлісны Озъяг посёлокӧ да Кулӧмдін сиктӧ. 

Поручение Гольдштейна: в Усть-Куломском районе восстанавливают мост через р. Кужъю
Деньги на ремонт аварийной переправы, соединяющей село Большая Кужба и деревню Малая Кужба, выделены Правительством республики по решению Ростислава Гольдштейна. Такое распоряжение руководитель региона дал по итогам осмотра объекта и встречи с местными жителями в январе этого года.
29 июля в ходе рабочей поездки в муниципалитет руководитель Республики Коми проверил ход исполнения поручения.
О текущей ситуации на объекте доложил представитель подрядной организации – исполнительный директор ООО «ИнтерСерт» Александр Темников. Старый мост через реку Кужъю демонтирован, на время строительства нового построен пешеходный мост. Идёт подготовительный этап к строительно-монтажным работам. Заказаны материалы для возведения моста. Изготавливаются металлическая балка для проезжей части и лесоматериалы – для верхнего покрытия моста и тротуаров.
Новый мост будет однопролётным грузоподъёмностью до 60 тонн. В настоящее время подготавливаются площадки для установки береговых опор, затем будут устроены подпорные стенки и досыпана насыпь. После того, как изготовят и доставят балку (это ожидается в конце августа – начале сентября), будет смонтировано пролётное строение верхних покрытий.
Глава сельского поселения Кужба Жанна Мартюшева от имени жителей выразила благодарность руководителю Республики Коми за оперативное решение вопроса с мостом, отметив его высокую социальную значимость.
«Село Кужба и деревня Малая Кужба отрезаны друг от друга. Без этого моста очень сложно. В Кужбе нет школы, детей отсюда возят в Усть-Куломскую и Озъягскую школы. Это два рейса утром и два рейса вечером, – рассказала Жанна Мартюшева. – Также рейсовый автобус проезжает здесь. В Кужбе располагается административный центр – люди приезжают в администрацию за различными справками, с обращениями, на почту – оплатить квитанции. Спасибо большое Ростиславу Эрнстовичу за то, что не оставил без внимания нашу проблему и быстро подключился к её решению».
Глава региона поставил задачу – сдать объект до 1 ноября, поручив Минстрою Коми совместно с муниципалитетом обеспечить контроль за выполнением контрактных обязательств подрядчика.
Напомним, мост расположен на участке районной автомобильной дороги «Большая Кужба – Малая Кужба». Он был построен хозспособом из деревянных балок и введён в эксплуатацию в 1994 году. Сейчас объект находится в собственности муниципалитета.
За годы эксплуатации переправа стала аварийной, поэтому по решению руководства муниципалитета на территории поселения был введён режим «Повышенная готовность», а движение по мосту прекращено. По словам местных жителей, это создаёт большие трудности для них, и без моста им не обойтись: школьные автобусы, скорые, пожарные машины, почтовая служба, рейсовые автобусы вынуждены перемещаться в объезд, а это дополнительные 11 км пути.
По мосту проходили два автобусных маршрута № 521 «Сыктывкар-Усть-Кулом» и № 169 «Усть-Кулом – Кужба – Озъяг», а также два школьных маршрута – детей перевозили в посёлок Озъяг и село Усть-Кулом.
